
's Kindergebet. 21

Sö Ham uns ja nix tan."
Da Hauslön zidan d' Händt vor Freud,
Wia 's Büabl so scheu rödt,
Dös woachö Gmüat, wo is's dem: her,
Von Vadan hat er's not.
Sie halst den Kloan' und streimlt'n:
„Oans hast halt do vo mir:
Dein Herz, Bua, is dein Muadamal,
I dank da, Gott, dafür!"

10. 's Kindergebet.

Mein Kind liab i herzlö,
Weil's ma Freud z'wiaviel macht,
Dö greßt awa, wann i's
Bein Betn betracht:
Wann's d' Handerln so zsammtuat
Und d' Augerln aufschlagt,
Wann's Wartl für Wartl
's Gebetl nachsagt,
Dös eahm d' Muada fürwischpölt;
Wann's so treuherzö schaut
Und dös uschuldö Wösn
's Iesukindl bitt' laut:
Däß's bei eahm bleibt und daß sö's
Recht brav wern fein laßt, —

Gehn ma d' Äugn allmal üba,
Weil 's Herz d' Freud schier nöt faßt.
Ja, den kindlögn Gebet, dös
So rein is und schen,

Kann da Herrgott ön Himml
Selbn nöt widastehn;
Drum hat ar an jedn
An Schutzengl bstimmt.
Der muaß draf schaun, daß's ja
Ön koan Uglück nöt kimmt.

